
Жеке табыс салығы және мүлік бойынша декларацияға         (230.00-нысан) қосымша

Жеке табыс салығы және мүлік бойынша салық есептілігін (декларацияны) жасау ережеcі  (230.00–нысан) 
 
1. Жалпы ережелер
 
1. Осы Ережелер «Салық және бюджетке төленетін басқа да міндетті төлемдер туралы» 2008 жылғы 10 желтоқсандағы Қазақстан Республикасының Кодексіне (Салық кодексі) сәйкес әзірленген және жеке табыс салығын есептеуге арналған жеке табыс салығы және мүлік бойынша салық есептілігі нысанын (декларацияны) (бұдан әрі – Декларация) жасау тәртібін айқындайды. Декларацияны Салық кодексінің 185-бабы 2-тармағына сәйкес Қазақстан Республикасының Парламент депутаттары, соттары, сондай–ақ Қазақстан Республикасының сайлау, сыбайлас жемқорлыққа қарсы күрес туралы заңнамалық актілеріне және Қазақстан Республикасының Қылмыстық-атқару кодексіне сәйкес декларация беру бойынша міндет жүктелген жеке тұлғалар жасалады.
2. Декларация Декларацияның өзінен (230.00–нысан) және салық міндеттемесін есептеу туралы ақпаратты егжей–тегжейлі көрсетуге арналған оған қосымшалардан (230.01 – 230.03 нысандар) тұрады.


3. Декларацияны толтыру кезінде түзетуге, өшіруге және тазалауға жол берілмейді.


4. Көрсеткіштер болмаған кезде тиісті тор көздер толтырылмайды.

5. Декларациядағы тиісті көрсеткіштерді ашуды талап ететін жолдарды толтыру кезінде Декларацияға қосымша, міндетті толтыруға жатады.
6. Көрсетуге жататын деректер жоқ болған жағдайда Декларацияға қосымша жасалмайды.

7. Осы Ережеде мынадай арифметикалық белгілер қолданылады: «+» – қосу; «-» – алу; «х» – көбейту; «/» – бөлу; «=» – тең.

8. Соманың теріс мәні тиісті жолдың (бағанның) бірінші сол жақтағы торкөзінде « - » белгісімен белгіленеді. 

9. Декларация жасау кезінде:

1) қағаз түрінде – қара немесе көк сиялы қаламмен немесе қаламұшпен, баспа әріптермен немесе баспа құрылғысымен толтырылады;

2) электронды түрде – Салық кодексінің 68–бабына сәйкес толтырылады.

10. Декларацияға Салық кодексінің 61–бабы 3–тармағына сәйкес салық төлеуші қол қойылады және куәландырылады.

11. Декларацияны беру кезінде:

1) декларация қағаз түрінде келу тәртібінде қағаз тасығышта – екі данада жасалады, бір данасы салық органының белгісімен салық төлеушіге қайтарылады;

2) хабарламасы бар тапсырыс хатпен қағаз тасығышта – салық төлеуші почта немесе өзгелей байланыс ұйымының хабарламасын алады;

3) электронды түрде – салық төлеүші (салық агенті) салық қызметі органдарының салық есептілігін қабылдау жүйесімен салық есептілігін қабылдағаны немесе қабылдамағаны туралы хабарлама алады.   

12. Қосымшаның «Салық төлеуші туралы жалпы ақпарат» бөлімінде Декларацияның «Салық төлеуші туралы жалпы ақпарат» бөліміндегі көрсетілген тиісті деректер көрсетіледі.
13. «Сәйкестендіру нөмірлерінің ұлттық тізілімдері туралы» Қазақстан Республикасының Заңына сәйкес Декларацияны табыс ету кезінде:

СТН – салық төлеушінің тіркеу нөмірі 2012 жылдың 1 қантарына дейін толтырылуы тиіс.

ЖСН –жеке сәйкестендіру нөмірі 2012 жылдың 1 қантарынан бастап толтырылуы тиіс.

2. Декларацияны жасау (230.00–нысаны)
 
14. «Салық төлеуші туралы жалпы ақпарат» бөлімінде салық төлеуші мынадай деректерді көрсетеді:

1) СТН – салық төлеушінің тіркеу нөмірі; 
2) ЖСН – салық төлеушінің жеке сәйкестендіру нөмірі.

3) салық кезеңі (ай, жыл) – Декларация берілетін есепті салық кезеңі (араб цифрларымен көрсетіледі). Декларацияны беру үшін салық кезеңі салық жылы болып табылады. Егер салық кезеңінің ұзақтығы мынаны құраса:

күнтізбелік жылдан азы – онда «Ай» торкөзінде Декларация берілетін айлар саны көрсетіледі, ал «Жыл» торкөзінде ағымдағы салық жылы көрсетіледі;

толық күнтізбелік жыл, «Ай» торкөзі толтырылмайды, ал Декларацияның «Жыл» торкөзінде ағымдағы салық жылы көрсетіледі. Салық кезеңі араб цифрларымен көрсетіледі.

4) салық төлеушінің атауы.

Жеке басын куәландыратын құжаттарына сәйкес салық төлеушінің тегі, аты, әкесінің аты (бар болса) көрсетіледі;

5) Декларация түрі. 

Салық кодексінің 63–бабында көрсетілген Декларацияға жатқызуды ескере отырып енгізілген салық есептілігінің түріне тиісті торкөз белгіленеді.
6. хабарламаның нөмірі мен күні
Салық кодексінің 63–бабы 3–тармағы 4)-тармақшасындағы көзделген Декларацияны табыс еткен жағдайда, торкөздер белгіленеді. 

7) салық төлеуші санаты.

Торкөз егер төлеуші А, B, C, D, E, F, G: жолында көрсетілген санатқа жататын болса, белгіленеді;

А – мемлекеттік лауазымға үміткер болып табылатын тұлға, мемлекеттік қызметке не мемлекеттік немесе оған теңестірілген қызметтерді орындауға байланысты қызметке үміткер болып табылатын тұлға;
В – мемлекеттік қызметте жұмыс істейтін адамдар;

С – мемлекеттік қызметке не мемлекеттік немесе оған теңестірілген қызметтерді орындауға байланысты қызметке үміткер болып табылатын тұлға және оның жұбайы (зайыбы);

D – жағымсыз себептер бойынша мемлекеттiк қызметтен босатылған адамдар және олардың жұбайлары белгілейді;

Е – Қазақстан Республикасының Парламент депутаттары және оның жұбайлары сондай–ақ соттар және оның жұбайлары (зайыбы);

F – Қазақстан Республикасының сайлау туралы заңнамасына сәйкес декларация беру бойынша міндет жүктелген басқа да тұлғалар белгілейді.
G – Қазақстан Республикасының Заңнамасына сәйкес декларация өткізу бойынша міндеттеме артылған жеке тұлғалардың басқада санаттары;
8) жұмыс орны.

Салық төлеуші жұмыс істейтін ұйымның атауы көрсетіледі. 7А торкөзін белгілеген тұлғалар Декларация табыс еткен жағдайда салық төлеуші жұмысқа орналасатын ұйымның атауы көрсетіледі;
9) берілген қосымшалар.

Берілген қосымшалардың тиісті торкөздері белгіленеді.

15. «Кіріс түрлері» бөлімінде:
1) 230.00.001 жолы төлем көзінен салық салынатын табыстардың жалпы сомаларын көрсетуге арналған. 230.00.001 жолына 230.01.001В жолында көрсетілген сома көшіріледі;

2) 230.00.002 жолы 230.00.002 II, 230.00 002 III және  230.00.002 IV жолдарындағы  айқындайтын төлем көзінен салық салынбайтын табыстардың жалпы сомаларын көрсетуге арналған. 

3) 230.00. 002 I жолы мүлiктiк табыстың жалпы сомаларын көрсетуге арналған. 230.00.002 I жолына 230.02.001 жолында көрсетілген сома көшіріледі; 

4) 230.00.002 II жолы  өзге де табыстардың жалпы сомаларын көрсетуге арналған. 230.00.002 II жолына 230.02.010В жолында көрсетілген сома көшіріледі; 

5) 230.00.002 III жолында кәсіпкерлік қызметтің 240.00.001 және 240.00.016 (240.00–нысаны) жолдарының сомасы ретінде айқындалған сома, немесе 220.00.079 жолында (220.00–нысаны), немесе арнаулы салық режимдері үшін белгіленген салық есептілігінде айқындалған сома көрсетіледі; 

6) 230.00.002 IV жолы 240.00.012 жолда анықталған, жеке нотариустар және адвокаттардың табыстардың жалпы сомасы көрсетіледі. (240.00 – нысаны);

7) 230.00.003 жолы төлем көзінен салық салынатын табыстардан ұсталған салықтың сомаларын көрсетуге арналған. 230.00.003 жолына 230.01.001D жолында көрсетілген сома көшіріледі;

8) 230.00.004 жолы Салық кодексінің 178–бабына сәйкес айқындалатын, төлем көзінен салық салынбайтын кірістер бойынша есептелген сомаларын көрсетуге арналған;  

9) 230.00.005 жолы салық кезеңіне төленген төлем  көзінен  салық  салынбайтын кірістер бойынша салық сомаларын көрсетуге арналған;
10) 210.00.006 жолында 210.00.004 және 210.00.005 жолдарының айырмасы ретінде айқындалатын, төлеуге жататын салық сомасы көрсетіледі.

16. «Салық төлеушінің жауапкершілігі» бөлімінде:

1) «Салық төлеушінің Аты–жөні» жолында жеке басын куәландыратын құжаттарға сәйкес жеке тұлғаның тегі, аты, әкесінің аты (болған жағдайда) көрсетіледі;

2) декларацияны беру күні.
Декларацияны салық органына берген күн көрсетіледі;

3) салық органының коды.
Салық төлеушінің тұрғылықты бойынша салық органының коды көрсетіледі;
4) «Декларацияны қабылдаған лауазымды тұлғаның аты–жөні» жолында Декларацияны қабылдаған лауазымды тұлғаның тегі, аты, әкесінің аты (бар болса) көрсетіледі; 
5) Декларацияның қабылданған күні.

Салық кодексінің 584–бабы 2–тармағына сәйкес Декларацияны табыс ету күні көрсетіледі;
6) кіріс құжатының нөмірі.

Декларацияны тіркеу нөмірі көрсетіледі;

7) пошта штемпелінің күні.
Почта немесе өзге байланыс ұйымы қойған почта штемпелінің күні көрсетіледі.

3. Төлем көзінен салық салынатын кірістер – 230.01–нысанын жасау
17. Осы қосымша Салық кодексінің 160 – 176–бабтарына сәйкес төлем көзіне салық салынатын кірістерді мәлімдеуге арналған.

18. «Төлем көзінен салық салынатын кірістер» бөлімінде:

1) 230.01.001В жолы 230.01.002В – 230.01.006В жолдарының айырмасы ретінде айқындалатын төлем көзіне салық салынатын есептелген кірістердің жалпы сомасын көрсетуге арналған (төлем көзінен салық салынатын табыс Салық кодексінің 156–бабымен көзделген түзетулерді ескере отырып, салық салынуға жататын, жұмыс беруші есептеген қызметкер табысы мен Салық кодексінің 156–бабымен көзделген, салық шегерімдері арасындағы айырма ретінде айқындалады); 

2) 230.01.001С жолында 230.01.002С – 230.01.006С жолдарының айырмасы ретінде айқындалатын төлем көзіне салық салынатын кірістерден ұсталған (есептелген) міндетті зейнетақы жарналарының жалпы сомасы көрсетіледі;

3) 230.01.001D жолында 230.01.002D – 230.01.006D жолдарының айырмасы ретінде айқындалатын төлем көзінен ұсталған салықтың жалпы сомасы көрсетіледі. 

4) 230.01.002А – 230.01.006А жолдарында төлемнің әр көзі бойынша Салық кодексінің 160–бабына сәйкес төлем көзіне салық салынатын алынған кірістердің түрлері көрсетіледі;

5) 230.01.002 В – 230.01.006 В, 230.01.002 С – 230.01.006 С, 230.01.002 D – 230.01.006 D жолдарында салық агенттері берген құжаттар негізінде төлем қөзінен салық салынатын кірістер, ұсталған міндетті зейнетақы жарналары мен жеке табыс салығының сомасы көрсетіледі.

230.01.001D жолы  230.00.003 жолына, 230.01.001В жолының шамасы 230.00.001 жолына көшіріледі. 

 
4. Мүліктік және басқа да кірістер – 230.02–нысанын жасау
 
19. Осы қосымша Салық кодексінің 170–184–баптарына сәйкес айқындалған алынған мүлік және өзге де кірістерді көрсетуге арналған.

20. «Мүліктік кіріс» бөлімінде:

230.02.001 жолында 230.02.002D және 230.02.007С жолдарының айырмасы ретінде айқындалатын мүлік кірісінің жалпы сомасы көрсетіледі.. 
21. «Мүлікті сату кезіндегі құн өсімінен кірістер» бөлімінде:
1) 230.02.002D жолы 230.02.003D және 230.02.006D жолдарының айырмасы ретінде айқындалатын мүлікті сату кезіндегі құн өсімінің түрінде алынған кіріс сомасын көрсетуге арналған;

2) 230.02.003А – 230.02.006А жолдары құн өсімі алынған сату кезіндегі мүлік атауын көрсетуге арналған;

3) 230.02.003В – 230.02.006В жолдарында сатылатын мүліктің сатып алу құны құны көрсетіледі. Сатып алу құны болмаған кезде Қазақстан Республикасының бағалау қызметі туралы заңнамасына сәйкес айқындалған оны сатып алу сәтіне сатылған мүліктің бағалау құны көрсетіледі;

4) 230.02.003С – 230.02.006С жолдарында мүлікті сату құны көрсетіледі; 

5) 230.02.003D – 230.02.006D жолдарында Салық кодексінің 180–бабының 3,4,5,6–тармақтарына сәйкес, мүлікті сату кезінде алынған құн өсімінен кіріс көрсетіледі.

22. «Мүлікті жалға беруден түскен кіріс» бөлімінде:

1) 230.02.007С жолына 230.02.008С және 230.02.009С жолдарының айырмасы ретінде айқындалатын мүлікті жалға беруден алынған кіріс сомасын көрсетуге арналған;

2) 230.02.008А және 230.02.009А жолдарында оның орналасқан жерін көрсете отырып, жалға берілген мүлік атауын көрсетуге арналған;

3) 230.02.008В және 230.02.009В жолдары мүлікті жалға беру кезеңін көрсетуге арналған;

4) 230.02.008С және 230.02.009С жолдары мүлікті жалға беруден алынған кірісті көрсетуге арналған.

23. «Өзге де кірістер» бөлімінде:

1) 230.02.010 жолында 230.02.011 – 230.02.014 жолдарының айырмасы ретінде айқындалатын Салық кодексінің 184–бабына сәйкес алынған өзге де кірістердің сомасын көрсетуге арналған;

2) 230.02.011 жолында Қазақстан Республикасынан тыс алынған өзге де кірістердің түрлері көрсетіледі;

3) 230.02.012 жолы Қазақстан Республикасында аккредитталған,  Қазақстан Республикасындағы дипломатиялық және оған тенестірілген өкілдіктерде орындалған жұмыстардан, көрсетілген қызметтерден түскен кірістердің сомасын көрсетуге арналған;

4) 230.02.013 жолы Қазақстан Республикасының еңбек заңнамасымен келісілген, еңбек келісім–шарты бойынша үйінде жұмыс жасайтын жұмыскерлерден алынған кірістердің сомасын көрсетуге арналған;

5) 230.02.014 жолы тұрғын үй құрылысына үлестiк қатысу туралы шарт бойынша тұрғынжайдағы үлестi талап ету құқығын беруден түскен табыстар сомасын көрсету үшін арналған.  

230.02.010 жолы  230.00.002 II жолына, 230.02.001 жолының шамасы 230.00. 002  I  жолына көшіріледі. 

 
5. Меншік құқығындағы мүлік – 230.03–нысанын жасау 
24. Берілген қосымша меншік құқығындағы мүлікті декларациялау үшін анықталған.    

25. Егер осы бөліммен өзге көзделмесе бастапқы Декларацияны табыс етіп отырған тұлғамен Декларация табыс етілген кезде Декларцияны табыс ету айының бірінші күніндегі жағдай бойынша 230.03.001 – 230.03.010 жолдар толтырылады.  

Кезекті Декларацияны табыс етіп отырған тұлғамен Декларация табыс етілген кезде есепті салық кезеңінің 31 желтоқсандағы жағдайы бойынша 230.03.002, 230.03.006, 230.03.007 жлдар толтырылады.
26. «Меншік құқығындағы жылжымалы мүлік» бөлімінде:

1) 230.03.001А жолы Декларацияны беру сәтінде бар, қолма-қол ақшаның валюта кодын көрсетуге арналған;

«Кедендік декларацияларды толтыру үшін пайдаланатын жіктеушілер туралы» Кедендік одақ Комиссиясының 2010 жылғы 20 қыркүйектегі № 378 Шешімімен бекітілген «бұдан әрі - Шешім» «Валюталар жіктеушісінің» 23–қосымшасына сәйкес валюта коды көрсетіледі;

2) 230.03.001 В жолы Декларацияны табыс ету күні қолда бар қолма–қол ақша сомасын көрсетуге арналған;

3) 230.03.002 А жолы жинақтаушы зейнетақы қорының атауын көрсетуге арналған;

4) 230.03.002 В жолы жинақтаушы зейнетақы қоры берген, көшірме негізіндегі зейнетақы жинақтау сомасын көрсетуге арналған;

5) 230.03.003 А жолы Декларацияны толтыратын тұлғалардың салымдары бар банк мекемелерінің, оның ішінде Қазақстан Республикасынан тыс банк мекемелерінің атауын көрсетуге арналған;

6) 230.03.003 В жолы банк мекемелеріндегі салымдардың валюта кодын көрсетуге арналған;

Валюта кодын толтыру кезінде Шешімнің «Валюталар жіктеушісінің » 23–қосымшасыны пайдалану қажет;

7) 210.03.003 С жолы салымдар сомасын көрсетуге арналған;
8) 210.03.004 А жолында бағалы қағаздардың, оның ішінде Қазақстан Республикасынан тысқары түрлерін көрсетуге арналған;
9) 210.03.004 В жолында бағалы қағаздардың санын көрсетуге арналған;

10) 230.03.004 С жолы бағалы қағаздардың санын көрсетуге арналған;

11) 230.03.005 А жолын 230.03.001 – 230.03.004 жолдарында көрсетілмеген Декларацияны толтыратын тұлғалардың өзге де қаржы қаражаттарын көрсетуге арналған;

12) 230.03.005 В жолы қаржы қаражаттарының сомасын көрсетуге арналған;

13) 230.03.006 жолы меншік құқығындағы көлік құралының заңдастырылған құжаттарына сәйкес маркасы мен мемлекеттік нөмірін көрсетуге арналған. Осы жолда әуе және теңiз кемелерi, iшкi сауда жүзу кемесi, «өзен–теңiз» жүзу кемесi көрсетілмейді.

Қазақстан Республикасының Қылмыстық–атқару кодексіне сәйкес, салық есептілігін беру бойынша ауыртпалығы бар тұлғаларды қоспағанда, Қазақстан Республикасының «Сыбайлас жемқорлыққа қарсы күрес туралы» Заңының       9–бабы 1–тармағына сәйкес, 7 А, 7 С, 7 G, 7 F торкөздерін көрсеткен тұлғалар үшін бағалау құнын көрсету міндетті болып табылады. 

27. «Меншік құқығындағы жылжымайтын мүлік» бөлімінде:

230.03.007 жолы табиғи сипаттамаларын көрсетіп, жылжымайтын мүлiктің орналасқан орны, үйлер, ғимараттар, жер учаскелерi, жермен тығыз байланысты өзге де мүлiктерді көрсетуге арналған;

Бұл ретте Қазақстан Республикасының Қылмыстық–атқару кодексіне сәйкес, салық есептілігін беру бойынша ауыртпалығы бар тұлғаларды қоспағанда, «Сыбайлас жемқорлыққа қарсы күрес туралы» Қазақстан Республикасының Заңының 9–бабы 1–тармағына сәйкес, 7 А, 7 С, 7 G, 7 F торкөздерін көрсеткен тұлғалар үшін бағалау құнын көрсету міндетті болып табылады. 

28. «Жарғылық капиталда қатысу үлесі» бөлімінде Декларацияны толтыратын тұлғалар тиісті торкөзді заңды тұлғалардың акционері немесе құрылтайшысы (қатысушы) ретінде өзі тура немесе тікелей қатысу туралы көрсетеді:

1) 230.03.008 D жолы барлық заңды тұлғалардың ақшалай балама бойынша жарғылық капиталдағы қатысу үлесінің мөлшерін көрсетуге арналған;

2) А бағанында Декларация толтырушы тұлға қатысу үлесі бар жарғылық капиталдағы заңды тұлғаның атауын көрсетеді;

3) В бағанында А бағанында көрсетілген салық төлеушілердің – заңды тұлғаның тіркеу нөмірлері көрсетіледі;

4) С бағанында А бағанында көрсетілген заңды тұлғаның бизнес сәйкестендіру нөмірі көрсетіледі; 
5) D бағанында А бағанында көрсетілген заңды тұлғаның қатысу үлесінің мөлшері ақшалай баламада көрсетіледі.

_________________________________________

